
I BOSHLANG‘ICH SINF O‘QUVCHILARINING  
TANQIDIY TAFAKKURINI  
RIVOJLANTIRISHNING PSIXOLOGIK  
MEXANIZMLARI

Konratbaeva  Ayjamal  Bazarbaevna
Nizomiy nomidagi O‘zMPU Psixologiya kafedrasi o‘qituvchisi, 
psixologiya  fanlari  bo‘yicha falsafa doktori (PhD)

Yusupova Xursanoy Fazliddin qizi
Boshlang‘ich ta’lim yo‘nalishi 101-guruh talabasi

Annotatsiya: Ushbu  maqolada  boshlang‘ich  sinf  o‘quvchilarida  tanqidiy  tafakkurni  shakllantirishning  psixologik  
ahamiyati  yoritilgan.  Boshlang‘ich  sinf  o‘quvchilarining  dunyo  qarashini  kengaytirishda  psixologik  me’yorlardan  
foydalanish,  bola  psixologiyasi,  boshlang‘ich  sinf  o‘quvchilarida  tanqidiy  tafakkurni  rivojlantirishda   bilish  
jarayonlarining  o‘rni,  psixologik  mexanizmlar  (motivatsion,  kognitiv,  refleksiv,  kommunikativ,  emotsional-intellektual)  
ning  boshlang‘ich  sinf  o‘quvchilarida  tanqidiy  tafakkurni  rivojlantirishdagi  o‘rni,  bilish  faoliyati,  tafakkur  jarayonlari  
va  ularni  shakllantirishga  ta’sir  etuvchi  psixologik  omillar  yoritilgan.

Kalit so‘zlar: tanqidiy  tafakkur,  motivatsiya,  kognitiv,  refleksev,  kommunikativ,  bilish  jarayonlari,  psixologik  
mexanizmlar,  tafakkur,  idrok,  xotira,  tasavvur.
Abstract: This article discusses the psychological importance of developing critical thinking in primary school students. 
The use of psychological norms in expanding the worldview of primary school students, child psychology, the role of 
cognitive processes in the development of critical thinking in primary school students, the role of psychological mechanisms 
(motivational, cognitive, reflexive, communicative, emotional-intellectual) in the development of critical thinking in primary 
school students, cognitive activity, thinking processes and psychological factors influencing their formation are discussed.

Key words: critical thinking, motivation, cognitive, reflexive, communicative, cognitive processes, psychological 
mechanisms, thinking, perception, memory, imagination.
Аннотация: В статье рассматривается психологическое значение развития критического мышления у младших 
школьников. Рассматриваются вопросы использования психологических норм в развитии мировоззрения младших 
школьников, детской психологии, роли когнитивных процессов в развитии критического мышления младших 
школьников, роли психологических механизмов (мотивационных, когнитивных, рефлексивных, коммуникативных, 
эмоционально-интеллектуальных) в развитии критического мышления младших школьников, познавательной 
деятельности, мыслительных процессов и психологических факторов, влияющих на их формирование.

Ключевые слова: критическое мышление, мотивация, когнитивные, рефлексивные, коммуникативные, 
когнитивные процессы, психологические механизмы, мышление, восприятие, память, воображение.

Bugungi  kunda  barkamol,  mustaqil  fikriga,  psixologik  jihatdan  tog‘ri  idrok  qilish  qobiliyatiga  ega  
bo‘lgan  o‘quvchilarni  tayyorlash  ta’lim  tizimining  asosiy  maqsadlaridan  biri  hisoblanadi.  Jamiyatimiz  buyuk  
o‘zgarishlar  tomon  yuz  tutgan  bugungi  davrda  erkin  fikrlovchi,  barkamol,  yetuk  shaxsni  tarbiyalash  uchun  
ta’lim –tarbiya  jarayonini  o‘zgartirish  muammosini  qo‘ydi [3]. Ma’lumki,  ta’lim  -  tarbiya  muvaffaqiyati  o‘quv  
materialining  mazmuniga  va  ta’lim  -  tarbiya  metodlariga  bog‘liq  emas.  Bu  muvaffaqiyat  ko‘p  jihatdan  
o‘quvchining  qanday  o‘qiyotganligini   bilishga,  ya’ni  o‘quvchining  yosh  xususiyatlatlariga,  dastlabki  aqliy  
tarqqqiyot  va  faolligiga  muvofiq  bilim  va  malakalar  o‘zlashtirish  jarayonining  psixologik  asoslarini  bilishga  
ham  bog‘liqdir.  O‘quv  materialini  mazmunini  tanlash  o‘quv  programmalari  va  rejalari  darslik  va  o‘quv  
qo‘llanmalarini  tuzish,  shuningdek  maktab  ta’limining  har  xil  bosqichlarida  turli  o‘quv  predmetlari  bo‘yicha  
o‘qitish  metodlari  sistemasini  tashkil  qilish  va  tanlash  ham  ko‘p  jihatda  ta’limning  psixologik  asoslarini  

Ibilishga  va  hisobga  olishga  bog‘liq.  Ta’lim  -  tarbiya  amaliyotida  yana  bir  qancha  masalalar  borki,  ularni  

hal  qilishda ham  psixologlar  hamda  ularning  psixologik  metod  va  mexanizmlari  ishtirok  etishi  kerak [2].  
Tanqidiy  tafakkur  -  bu  fikr  yuritishda  mantiqiy,  analitik,  xolis,  dalillarga  asoslangan  yondashuv.

Boshlang‘ich  ta’lim,  bola  shaxsining  rivojlanishi,  dunyoni  tushunish  va  kelajakdagi  muvaffaqiyatlarining  
asosini  tashkil  etadi,  chunki  u  o‘qish,  yozish    va  asosiy  ko‘nikmalarni  o‘rgatadi,  ijtimoiy  -  madaniy  
qadriyatlarni  shakllantiradi  va shaxsiy  xususiyatlarini  rivojlantiradi.  Boshlang‘ich   ta’lim  bolalarga  hayotiy  
ko‘nikmalarni  beradi  va  ularni  jamoat  hayotiga  tayyorlaydi.  Shuning  uchun  ham  boshlang‘ich  sinf  
o‘quvchilarining  tafakkurini  oshirishda  psixologik  mexanizmlardan   foydalanish  talab  etiladi.  Boshlang‘ich  
sinflarda  psixologiya  fani  nazariyasi  va  amaliyoti  ajralmas   birlikni  tashlik  etadi.  Albatta,  ular  o‘rtasida  
muayyan  farqlar  mavjud.  O‘rtadagi  farq  ularning  maqsadlari,  konseptual  apparati,  metodologiyasi  va  
ular  doirasida  amalga  oshiriladigan  chora  -  tadbirlar  yaqqol  namoyon  bo‘ladi.  Boshlang‘ich  ta’lim  
o‘quvchilarining  tanqidiy  tafakkurini  rivojlantirish   uchun   bir  qancha  psixologik  mexanizmlardan  foydalanish,  
ularning  psixologik   dunyoqarashlarini  o‘rganish,  tafakkur  tezligini   aniqlash  talab  etiladi.   Tafakkur  inson   
aqliy  faoliyatining  yuksak  shaklidir.  U  atrofdagi  olamni  bilish  qurolidir  va  boshlang‘ich  sinf  o‘quvchilarining  
oqilona  amaliy  faoliyatining  vujudga  kelishi  uchun  shartdir.  Tafakkur  jarayonida  fikr  paydo  bo‘ladi,  bu   
fikrlar   o‘quvchining  ongida  muhim  tushunchalar   shaklini  oladi.  Tafakkur  nutq  -  til  bilan  chambarchas  
bog‘liq.  Sezgi  va  idroklarga,  xotira  va tasavvurlarga  nisbatan  tafakkur  odamlarning  bilish  va  amaliy   
faoliyatida  alohida  ahamiyatga  ega.  Tafakkur  qilish  jarayoni  biror  psixik  elementlarning  shunchaki  bir-  biri  
bilan  alamashinishi  tarzida  voqe  bo‘lmasdan,  balki  alohida  aqliy  operatsiyalar  -  biz  idrok  qilayotgan yoki  
tasavvur  qilayotgan  narsalar  ustida,  biz  umumiylashgan  va  abstrak  tushunchalarga  ega  bo‘lgan  obyektlar  
ustida  aqliy  harakat  qilish  tarzida  voqe  bo‘ladi [2]. 

Boshlang‘ich  sinf  o‘quvchilari tanqidiy  tafakkurini  rivojlantirishning psixologik  metodlari:
1.	  Sotratik  savol  -  javob  usuli:  O‘quvchilarni  o‘z  xulosalarini  shubha  ostiga  olishga  va  chuqurroq  

tahlil  qilishga  undaydigan  ochiq,  ziddiyatli  savollar  berish.  
2.	 “Insert”  belgilash  tizimi.  Insert  metodi  tushunishni  kuzatish  vositasidir.  Insert  -  bu  o‘quv  jarayonida  

o‘z  anglashini  faol  kuzatish  uchun  o‘quvchilarga  imkoniyat  beradigan  kuchli  vositadir.
3.	 Keys  -  stadi  (Vaziyat  tahlili).   O‘quvchilar  vaziyatni  o‘rganishi,  muammolarning  mohiyatini  tushunishi,  

mumkin  b’lgan  yechimlarni  taklif  qilishi  va  eng  yaxshisini  tanlashi  kerak  bo‘ladi [1].
Boshlang‘ich  sinf  o‘quvchilarida  o‘qitish  samaradorligini  hamda  tafakkur  tezligini  oshirishning  muhim  

sharti  ta’limda  ko‘rgazmalilik  tamoyiliga  amal  qilishdir.  Bu   tamoyil  o‘qitish  jarayonida  o‘quvchining  sezgi  
organlari  (ko‘rish,  eshitish,  hid  bilish,  teri,  muskul)ga  ta’sir  etadi  va  bosh  miya  yarimsharlarining  faol  
ishlashiga  yordam  beradi [4].  Ta’limning  interaktiv  metodlari  jumlasiga  o‘quvchilarning  faol  fikrlashga  
undaydiga  metodlar  kiradi.  Mazkur  metodlar  ta’lim  jarayonida  o‘quvchilarni  ta’limning  faol  ishtirokchisiga  
aylantiradi.  Ular  yordamida  tashkil  etilgan  ta’lim  jarayonida  o‘quvchi  ta’limning  boshqa  ishtirokchilari  bilam  
faol  o‘zaro  munosabatga  kirishadi.  Natijada  ta’lim  tom  ma’noda  ijtimoiy  hodisaga  aylanadi.

Barchamizga  ma’lumki,  zamonaviy  ta’lim  jarayonida  boshlang‘ich  sinf  o‘quvchilarida  tanqidiy  tafakkurni  
shakllantirish  muhim  psixologik   va  pedagogic  vazifalardan  biridir.  Globallashuv,  axborot  texnologiyalarining  
kengayishi,  yangi  bilimlar  oqimining  tezlashuvi  o‘quvchilardan  mustaqil  fikrlash,  dalillarga  asoslangan  holda  
xulosa  chiqarish  va  muammolarni  hal  qila  olish  qobiliyatini  talab  etadi.  Tanqidiy  tafakkur  o‘quvchilarning  
ma’lumotni  qabul  qilish  jarayonini  ongli,  tahliliy  va  maqsadga  muvofiq  shaklda  olib  birishini  ta’minlaydi.  
Boshlang‘ich  sinf  o‘quvchilarining  idrok  jarayoni   faol,  ammo  barqaror  emas.  Tanqidiy  fikrlash  uchun:

1.	  Diqqatni  bir  nuqtaga  jamlash
2.	 Asosiy  belgilarni  ajratish
3.	 Ortiqcha  ma’lumotni  chetlab  o‘tish
Kabi  idrokiy  ko‘nikmalar  shakllanishi  talab  etiladi.
Xotira(opertiv  va  mantiqiy  xotira).  Tanqidiy  tafakkur  jarayonida  o‘quvchilar:
1.	  Ma’lumotlarni  eslab  qolish
2.	 Uni  qayta  ishlash
3.	 Yangi  vazifaga  tadbiq  etish
Kabi  xotira  mexanizmlariga  tayanadi.
Mantiqiy  fikrlash  operatsiyalarining  shakllanishi  tanqidiy  tafakkurning  negizini  tashkil  etadi.  Taqqoslash,  

tahlil,  sintez,  umumlashtirish,  farazlar  ilgari  surish,  sabab – oqibatni  ko‘ra  bilish  kabi  aqliy  amallarni  puxta  
egallagan  o‘quvchi  har  qanday  masalani  faqat  eshitganini  takrorlab  emas,  balki  uni  anglab,  dalillar  
asosida  asoslab  bera  oladi.  Bu  esa  mustaqil  va  mas’uliyatli  fikrlashning  psixologik  poydevorini  yaratadi.  
Tanqidiy  tafakkurni  shakllantirishda  emotsional  -  psixologik  omillar  ham  nihoyatda  muhim  ahamiyatga   
ega.  O‘quvchining  o‘z  fikrini  aytishdan  qo‘rqmasligi,  xatolarni  tabiiy  hol  sifatida  qabul  qilishi,  turli fikrlarni  
tinglay  olishi  va  bahslashish  jarayonida  o‘z  nuqtai  nazarini  himoya  qila  bilishi  -  bularning  barchasi  
ijobiy  psixologik  muhitda  shakllanadi.  O‘qituvchi  yaratadigan  bu  muhit  o‘quvchining  ichki  motivatsiyasini  
oshiradi,  bilimga  qiziqishini  mustahkamlaydi  va  izlanishga   undaydi.

